
Adeegyada Caafimaadka Habdhaqanka (BHS) ee Degmada San Diego waxay bixiyaan daryeelka caafimaadka maskaxda iyo daryeelka isticmaalka muqaadaraadka. Markaad adeegyo hesho, waxaa lagu weydiin doonaa su'aalo ku saabsan caafimaadka maskaxda iyo isticmaalka muqaadaraadka. Habka weydiinta iyo ka-jawaabista su'aalahan ayaa waxaa loo yaqaan qiimeyn. Fahmida baahiyahaaga waxay naga caawinaysaa inaan si wadajir ah u sameyno qorshe daryeel. Qorshahayagu wuxuu ku salaysan yahay ogaanshaha awoodahaaga iyo caqabadahaaga waxaana ku jiri doona adeegyo iyo ficillo aad qaadi kartaan adiga iyo dadka muhiimka ah ee noloshaada ku jiro si aad u dareento caafimaad. Waxaan kugu martiqaadeynaa inaad nagala shaqeyso inaan wanaajino caafimaadkaaga iyo fayo-qabkaaga si aan u abuurno nolol Caafimaad leh, Badbaado leh oo Barwaaqo ah.
OGGOLAANSHAHA LOOGU TALAGALAY ADEEGYADA
Oggolaanshaha loogu talagalay adeegyada micnahiisu waa inaad fahansan tahay noocyada adeegyada aad ka heli karto barnaamijkan. Adeegyada lagu oggolaaday Oggolaanshahan waxaa lagu salayn doonaa baahiyahaaga iyo waxa aad sheegto inay muhiim kuu yihiin. Adiga ayaa gacan ka geysanayo go'aaminta adeegyada aad heleyso. Noocyada adeegyadu waa:
· Qiimayn iyo baaritaan ku saabsan caafimaadka maskaxda iyo/ama isticmaalka muqaadaraadka
· La-talin (mid kooxeed/ama shaqsiyeed) loogu talagalay caafimaadka maskaxada iyo/ama isticmaalka muqaadaraadka
· Adeegyada Maareynta Kiiska/dhacda (helitaanka dhigaalo ku caawiya)
· Adeegyada daawada
· Kulan aad la yeelaneyso dhakhtar iyo/ama kalkaaliso caafimaad oo ku saabsan daawooyinka. Tani waxa kamid noqon kara helida khayraadyo/dhigaalo loogu talagalay baahiyada caafimaadka jireed ama baaritaanada shaybaarka ee dhakhtarkaaga ka caawinayo la socodka caafimaadkaaga ama daawooyinkaaga.
· Adeegyada kale ee kaa caawinaya inaad gaarto yoolalkaaga 
Ka-faa'iideystayaasha waxay xaq u leeyihiin inay helaan adeegyada caynsan oo laga yaabo in lagu bixiyo qaab goob joog ah (fool-ka-fool) ama taleefan ahaan. Waxaa sidoo kale laga yaabaa in lagu bixiyo shabakada caafimaadka lagu bixiyo khadka fogaan-araga (telehealth), taasi oo micnaheedu yahay la kulanka daryeel caafimaad bixye iyada oo la adeegsanayo is-dhexgal maqal iyo muuqaal ah. Adeegyada waxaa bixin kara dhakhtar caafimaad, kalkaaliye caafimaad, la-taliye, lammaanaha taageerada qoyska/asxaabta, arday tababar kujira ama shaqaale kale. 
Waxaad fahansan tahay inaad xaq u leedahay in:
· aad hesho adeegyo caynsan oo laga yaabo in lagu bixiyo shabakada caafimaadka lagu bixiyo khadka iyada oo la adeegsanayo booqasho xadirid shakhsiyeed, fool-ka-fool ah
· aad weydiiso su'aalo kadibna laguu sharaxo jawaabaha su’aalahaa ku saabsan xanuunkaaga iyo daryeelkaaga
· aad hesho nuqulka Oggolaanshahan
· aad joojiso Oggolaanshahan wakhtigii aad doonto
· dhakhtarku uu kaala hadlo faa'iidooyinka iyo halisyada daawooyinka 
· aad soo gudbiso ashtako ama cabasho iyadoo aysan kaaga imaneyn wax ah cawaaqib xun
Waxaad sidoo kale fahansan tahay:
· in isticmaalka shabakada caafimaadka lagu bixiyo khadka fogaan-araga (telehealth) uu yahay mid ikhtiyaari ah, iyo inaad oggolaanshahaaga la noqon karta wakhtigii aad doonto iyada oo aysan wax saameyn ah ku yeelaneyn awoodaada aad ku helayso adeegyada caynsan ee Medi-Cal ee mustaqbalka la bixinayo
· inaad heli karto caymiska Medi-Cal ee loogu talagalay adeegyada gaadiidka lagu tagayo booqashooyinka fool-ka-foolka ah markay macquul tahay in aadan helin karin khayraadyada kale ee la heli karo
· xaddidaadaha iyo halisyada iman kara ee la xiriira helitaanka adeegyada shabakada caafimaadka lagu bixiyo khadka fogaan-araga marka la barbardhigo booqashada fool-ka-foolka ah, sida ay BHS kuu sharaxeenba 
Macluumaad Muhiim ah:
a. Sharcigu wuxuu dhigayaa in BHS ay ogeysiiyaan shaqsiga iyo maamulka haddii aad damacsan tahay inaad qof kale waxyeeleyso. 
b. Sharcigu wuxuu dhigayaa in aan ka warbixino wixii looga shakiyo inuu yahay ku xadgudubka, dayacaada, ama fara-xumaynta caruurta si loo ilaaliyo carruurta yaryar. Sidoo kale, kiisaska looga shakisan yahay inay yihiin ku xadgudubka dadka qaangaarka ah iyo waayeelka ayaa laga warbixinayaa. Waxaan sameyn doonaa dadaal kasta si aan kaaga caawino inaad fahanto xaaladaada waxaana kuu sharxi doonaa sababta nalooga baahan yahay inaan gudbino warbixinadan.
c. Sharcigu wuxuu dhigayaa in haddii ay jiraan walaacyo halis ah oo ku saabsan dhimashada ay keentay is-dilida, ama haddii aad awoodi weydo inaad naftaada daryeesho, inaan u sheegna maamulka inay kuu qabanqaabiyaan isbitaal-dhigid. Waxaan ku dadaali doonaa inaan tani kula sameyno si aan u fahanno xaaladaada oo aan kuugu sharaxno sababta nalooga baahan yahay inaan gudbino warbixinadan
d. Marka caymiska caafimaadku uu bixinayo kharashka adeegyadaada, macluumaadka ku saabsan adeegyadaada ayaa laga yaabaa in lala wadaago adeeg-bixiyahaaga iyo shirkadda caymiska.
e. Ilmaha aan qaangaarin ee ah 12 sano jir ama ka weyn ayaa ogolaan kara adeegyada caafimaadka habdhaqanka haddii cunugu uu kaqaybqaadan kara adeegyada caafimaadka maskaxda/ isticmaalka muqaadaraadka.
BHS-yada Degmada San Diego waxay aaminsan yihiin caafimaadkaaga iyo fayo-qabkaaga oo dhammaystiran. 
· Goobaha barnaamijkeenu waa kuwa badqab ah oo ka madaxbanaan khamriga iyo daroogooyinka sharci darrada ah
· Waxaan rabnaa inaan ogaano waxa ku taageeraya (sida muusikada, jimicsiga, asxaabta, qoyska)
· Waxaa laga yaabaa in adeegyada aanan la heli karin dhammaan 24 saacadood maalintiiba, 7-da maalmood ee usbuuca. Waxaad wici kartaa khadka Helitaanka (Access) iyo Dhibta (Crisis) ee ah 1-888-724-7240, 24 saac maalintiiba. Haddii ay jirta xaalad degdeg ah, wac 911, ama tag qolka gurmadka ee kuugu dhow. Waxaan kugu caawin karnaa qorshe.
Markaad saxiixdo foomkan, waxaad ogolaaneysaa inaad akhrisay ama laguu akhriyay ama laguu sharaxay foomkan. Waad fahansan tahay macluumaadkan oo waxaad ogoshahay inaad aqbasho adeegyada. Oggolaanshahani wuxuu dhammaan doonaa goorta aad sheegto inuu dhammaado iyo/ama marka adeegyadaada haddeer ay dhammaadaan.

